
 

 

Yfirlit frjómælinga á Akureyri sumarið 2014 

 

Frjómælingar hófust 15. apríl og stóðu allt til loka september eða í 168 daga. Í lok apríl kom 

óvæntur toppur af birkifrjóum áður en birki blómstraði hér á landi og því ljóst að frjókornin 

voru af erlendum uppruna. Þrátt fyrir mikinn snjó síðastliðinn vetur var maí fremur mildur og 

hafði það góð áhrif á þær tegundir sem alla jafna dreifa frjókornum í maí. Sumarið 2014 var 

það frjóríkasta síðan mælingar hófust árið 1998.  

Heildarfjöldi frjókorna var 4990 í rúmmetra lofts og hafa aldrei áður mælst svo mörg frjókorn 

síðan mælingar hófust (1. mynd). Grasfrjó voru langalgengust eða 3102 (meðaltal 1486) en 

heildarfjöldi hefur aldrei áður farið yfir 3000 á Akureyri. Næst á eftir voru birkifrjó með 760 

frjó/m
3
 (meðaltal 591). Súrufrjó voru 100 (meðaltal 56) og hafa aldrei mælst fleiri. Alls voru 

borin kennsl á 25 mismunandi frjó- og grógerðir í ár og er þeim raðað upp eftir fjölda í 1. 

töflu hér fyrir neðan. 

1. tafla. Frjó- og grógerðir á Akureyri sumarið 2014, raðað eftir fjölda.  

Fyrsta asparfrjóið mældist 17. 

apríl en heildarfjöldi asparfrjóa í 

apríl varð 2 frjó/m
3
. Hæst fór 

frjótala aspar í 44 frjó/m
3
 þann 8. 

maí en asparfrjó voru samfellt í 

lofti 5. til 28. maí. Í heildina urðu 

asparfrjó 275 sem er yfir 

meðallagi áranna 1998-2013 

(109). Asparfrjó í lofti hafa 

aðeins einu sinni áður mælst fleiri 

en það var árið 2011, 333 frjó/m
3
. 

Þann 22. apríl mældist fyrsta 

birkifrjó ársins en birkifrjó komu 

fyrir 22.-24. apríl en síðan ekki 

aftur fyrr en 15. maí. Birkifrjó 

voru samfellt í lofti frá 18. maí til 

18. júní. Samkvæmt 90% 

skilgreiningu á frjótíma stóð 

frjótími birkis yfir frá 20. maí til 

9. júní. Hæst fór frjótalan í 105 

frjó/m
3
 þann 30. maí. 

Heildarfjöldi birkifrjóa varð 760 

frjó/m
3
 sem er yfir meðallagi. 

Hlutfall birkifrjóa af heildarfjölda 

frjókorna varð 15%.  

Grasfrjó voru nánast samfellt í 

lofti frá 4. júní til 3. september 

með tveimur undantekningum  

því dagana 3. júlí og 9. ágúst 

mældust engin grasfrjó. Þegar 

notast er við 90% skilgreiningu á frjótíma telst frjótími grasa hafa staðið frá 24. júní til 23. 

ágúst eða í 61 dag. Mest var um grasfrjó í júlí og fór frjótala þeirra hæst í 345 frjó/m
3 

þann 24. 

júlí. Átta sinnum mældist frjótala fyrir gras 100 frjó/m
3
 eða hærri og voru topparnir allir í júlí. 

Frjó- eða grógerð Latneskt heiti 
Fjöldi frjókorna 

í m
3
 lofts 

Gras Poaceae 3102 

Birki Betula 754 

Ösp Populus 275 

Víðir Salix 114 

Súra Rumex 100 

Fura Pinus 85 

Lyng Ericales 82 

Stör Cyperaceae 82 

Elfting Equisetum 51 

Sveipjurtir Apiaceae 43 

Rósaætt Rosaceae 34 

Maðra Rubiaceae 19 

Fífill Taraxacum 16 

Elri Alnus 7 

Hæra Juncaceae 7 

Lúpína Fabaceae 7 

Greni Picea 4 

Netla Urtica 4 

Sóley Ranunculus 3 

Kattartunga Plantago 3 

Körfublóm  Aster 3 

Einir Juniperus 2 

 Amrosia 1 

Lerki Larix 1 

Tungljurt Botrychium 1 

Óþekkt / 

ógreinanlegar 
Incognito 

192 



  

Heildarfjöldi grasfrjóa varð 3102 frjó/m
3
 og hafa aldrei áður mælst fleiri grasfrjó í lofti á 

Akureyri síðan mælingar hófust. Hlutfall grasfrjóa af heildarfjölda frjókorna á árinu var 62% 

en hlutur þeirra hefur mælst á bilinu 33%-75% frá því mælingar hófust.  

Súrufrjó voru að venju fremur fá en frjótala þeirra fór hæst í 11 frjó/m
3
 þann 26. júní. 

Heildarfjöldi súrufrjóa var 100 frjó/m
3
 sem er yfir meðallagi (59). Mest var um furufrjó í lofti 

í júní og fór frjótala þeirra í 16 frjó/m
3
 þann 17. júní. Heildarfjöldi furufrjóa varð 85 frjó/m

3
 

sem er heldur minna en árið 2013. 

 

1. mynd. Heildarfrjómagn og skipting í helstu frjógerðir á Akureyri, 1998-2014.  

  

Frjókorn voru nær samfellt í lofti frá 21. apríl til 3. september með einni undantekningu en 

enginn frjókorn mældust í lofti þann 9. ágúst. Mest var um frjókorn í lofti í júlí eða 2389 

frjó/m
3
 (2. tafla) en þá var einnig mest um grasfrjó í lofti. Maí var með næstflest frjó eða 1036 

en þá stóð yfir aðalfrjótími birkis.  

 

2. tafla. Fjöldi frjókorna eftir mánuðum og meðaltal áranna 1998-2014.  

Mánuður 2014 Meðaltal 

Apríl 53 36 

Maí 1036 332 

Júní 874 659 

Júlí 2567 764 

Ágúst 403 868 

September 57 109 

Samtals 4990 

Lára Guðmundsdóttir  


